
MOTAC bekerjasama dengan Kementerian Sains, Teknologi dan Inovasi (MOSTI) dalam usaha merancakkan semula industri
pelancongan yang terkesan oleh pandemik Covid-19. - Foto 123RF

KUALA LUMPUR - Kementerian Pelancongan, Seni dan Budaya (MOTAC) telah memohon
untuk mempercepat proses vaksinasi pekerja sektor dan subsektor industri pelancongan di
Langkawi, Kedah yang dikenal pasti sebagai projek rintis 'green travel bubble’.

Menterinya, Datuk Seri Nancy Shukri berkata, pihaknya kini bekerjasama dengan
Kementerian Sains, Teknologi dan Inovasi (MOSTI) dalam usaha merancakkan semula
industri pelancongan yang terkesan oleh pandemik Covid-19.

“Kita perlu pastikan mereka yang dalam sektor dan subsektor pelancongan ini perlu
divaksinasi dahulu, kerana kalau mereka tidak divaksin bagaimana mereka nak melayan
pelancong dan memberi keyakinan kepada pelancong,” katanya ketika ditemu bual dalam
program Apa Kata Menteri terbitan SWA TV yang disiar secara langsung di laman Facebook
MOTAC pada Khamis.

Beliau berkata, MOTAC bersedia menyediakan kemudahan infrastruktur bagi dijadikan
pusat pemberian vaksin (PPV) termasuk Kompleks Kraf Langkawi.

Katanya MOTAC juga bersedia menghulurkan bantuan tenaga dan kewangan bagi
mempercepat proses vaksinasi kepada 76,400 penduduk pulau peranginan itu dalam
mewujudkan imuniti kelompok.

Nancy berkata, pulau peranginan itu dipilih sebagai
projek rintis 'green travel bubble’ kerana dikenali di
mata dunia sebagai pusat pelancongan utama
negara ini, selain mempunyai kemudahan
penerbangan antarabangsa yang boleh membawa
masuk pelancong secara terus dari luar negara.

Menurutnya lokasi pelancongan terkenal itu
mencatatkan kedatangan kira-kira 1.8 juta
pelancong pada tahun lalu berbanding 3.9 juta
pada tahun 2019. - Bernama

MELAKA - Kebenaran aktiviti pelancongan rentas antara negeri di bawah Perintah
Kawalan Pergerakan Pemulihan (PKPP) yang bermula pada Rabu menerusi...

Gelembung pelancongan bersasar bantu industri pulih
berperingkat

SHAH ALAM - Industri pelancongan negara dijangka terus berada dalam keadaan
suram berikutan penguatkuasaan Perintah Kawalan Pergerakan (PKP) terutama...

PKP 2.0: Industri pelancongan dijangka terus merudum

KUALA TERENGGANU - Pakej stimulus ekonomi Permai bernilai RM15 bilion yang
diumumkan Perdana Menteri, Tan Sri Muhyiddin Yassin semalam, mengecewakan...

Industri pelancongan negara di ambang kemusnahan

ALOR SETAR - Kerajaan negeri akan berbincang dengan Majlis Keselamatan Negara
(MKN) bagi mendapatkan jalan penyelesaian terbaik berhubung isu...

Cari penyelesaian terbaik atasi isu penempatan MIK: MB
Kedah

SEREMBAN - Kementerian Perusahaan Perladangan dan Komoditi akan mengkaji
permohonan daripada pemain industri dalam sektor perkayuan, perladangan dan...

Pekerja asing: Kementerian kaji permohonan pemain industri

KOTA BHARU - Dua anak muda kreatif tampil membantu merancakkan industri
pelancongan domestik menerusi penghasilan lukisan mural 3D yang dipamerkan di...

Lukisan mural dua anak muda rancak pelancongan domestik

